Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Baluarteko Ganbera Aretoan eginiko jarduerei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 31n

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, ondoko galdera aurkeztu du, idatziz erantzuteko.

Zioen azalpena

Baluartea-Biltzar jauregi eta auditorioaren eraikina gune ederra da, era guztietako ekitaldi kultural eta merkataritzaren arloak hartzeko modukoa. Eraikinak berak eta bertako jardunak ekarri dute foru erkidegoko kultura eskaintza handitzea kualitatiboki eta kuantitatiboki, eta ahalbidetu du estatuko eta atzerriko musika-, dantza- eta antzerki-talde entzutetsuak Nafarroara etorri ahal izatea. Jarduera gehienak 1.600 ikusle baino gehiagorentzat tokia duen areto nagusian egin dira.

Baina Baluarteak badu ere ganbera areto bat, lagungarria izan daitekeena foru erkidegoko bizitza sozial eta kulturala garatu eta dinamizatzeko. Eraikinaren beheko solairuan dago, kafetegiaren ondoan, eta, fundazioaren webgunearen arabera, tamaina txikiko kontzertu eta kultura jardueratarako erabiltzen da.

Areto horren eragina eta bertan egiten diren jarduerak ezagutze aldera, hau jakin nahi dut:

Galderaren testua

1.- Areto horretan inauguratu zenetik eginiko jardueren zerrenda, urtearen arabera zehaztuta.

2.- Areto horretan inauguratu zenetik eginiko jarduera hertsiki kulturalen zerrenda, urtearen arabera zehaztuta.

3.- Ganbera aretoan eginiko jardueren ehunekoa, jarduera kopuru osoari dagokionez.

4.- Ganbera aretoan eginiko jardueren ehunekoa, Baluartean egin den jarduera kopuru osoari dagokionez.

5.- Ganbera aretoak duen eragina eraikinaren ustiaketari buruzko kontuetan.

